
ЈУГОЗАПАДЕН ПЛАНСКИ РЕГИОН НА РЕПУБЛИКА СЕВЕРНА МАКЕДОНИЈА 

 
Проектен концепт  

 
ПОДОБРЕНА ЕНЕРГЕТСКА ЕФИКАСНОСТ ВО ЈЗПР 

 

Вовед 
 

Во моментот, Република Северна Македонија е зависна од увозот на електрична 
енергија.  Околу 30% од потребите се задоволуваат од увоз.  Голем дел од електричната 
енергија се користи за климатизација на затворените простории (греење, ладење и 
прочистување на воздухот), што може и да се очекува ако се земе предвид дека повеќе од 90% 
од времето, луѓето го минуваат во затворени простории.   

 
Итноста за справување со климатските промени, при едновремено решавање на 

современите предизвици за задоволување на енергетските потреби, бараат „следно ниво на 
енергетска ефикасност“.  Ова ниво има за цел да се иницираат и засилат активностите кои  се 
однесуваат на заштеда на енергијата на начини кои ги надминуваат практиките во минатото.  
За да се  достигне ова следно ниво, мора да се надминат три клучни предизвици: зголемување 
на големината на заштедите, употреба на ресурси со зголемена енергетска ефикасност, како и 
мерење и следење на постигнувањето континуираност во енергетската ефикасност. 

 
Ефикасната потрошувачка на енергија е еден од најприфатливите начини за 

намалување на штетните ефекти од климатските промени и проблемите поврзани со здравјето.  
Енергетски ефикасните објекти го намалуваат загадувањето на воздухот, бидејќи обезбедуваат 
почисто согорување и подобра вентилација од конвенционалните градежни објекти. Како 
резултат на тоа, се намалува и можноста за болести поврзани со загадувањето на воздухот. 
Енергетски ефикасните објекти ги намалуваат финансиските и социјалните трошоци за 
лекарски третмани, но исто така и ја зголемува вредноста на објектите.   

 
Инвестициите во енергетска ефикасност претставуваат директна замена на капитални 

инвестиции во производството на енергија.  Капиталните трошоци за постигнување енергетска 
ефикасност се вообичаено многу пониски од директно споредливите инвестиции во зголемено 
производство на електрична енергија.  Со постигнување енергетска ефикасност се избегнуваат 
дополнителните оперативни трошоци за производство на енергија.  Инвестициите во 
енергетска ефикасност вообичаено се реализираат за многу пократко време отколку 
инвестициите во производството на енергија. 
 Целта на овој проект е да се унапреди енергетската ефикасност во јавните објекти и 
објектите кои се во надлежност на општините во југозападниот плански регион. 
 
 

1. Носители на регионалниот проект 
 

Носител на овој регионален проект е Центарот за развој на Југозападниот плански 
регион, додека партнери се 4 (четири) општини од Југозападниот плански регион на Република 
Северна Македонија: 

- Општина Кичево 
- Општина Вевчани 
- Општина Охрид 
- Општина Дебрца 

2. Цели на проектот 
 
2.1. Основна цел на проектот 

 
Основна цел на проектот е подобрување на енергетската ефикасност на постоечки 

јавни општински објекти од регионално значење со што би се постигнало значително 
намалување на трошоци за греење, ладење и прочистување на воздухот.   
 
2.2. Стратешки цели на проектот 
 
Повисоки стратешки цели кое се остваруваат со реализацијата на овој регионален проект се 
следниве меѓусебно поврзани цели: 

- Намалување на емисија на загадувачки материи (честички, CO2, SO2, NOx) како 
еквивалент на CO2 од согорување на фосилни горива (ЕЛ Масло за ложење и дрва за 
горење) 

- Намалување на емисија на стакленички гасови 
- Подобрен квалитет на живот на локалната заедница 
- Финансиски заштеди за општините и јавните претпријатија и установи 

 
2.3. Специфични цели на проектот 
 
 Специфичните цели на проектот се: 

- Реализација на повеќе инвестициски активности во неколку општини поврзани со 
енергетска ефикасност 

 
 

3. Критериум за регионален проект 
 

Овој проект го задоволува критериумот за регионален проект затоа што предлага начин 
на решавање на проблем кој е присутен на територијата на три или повеќе општини од 
планскиот регион. 
 
 

4. Активности и компоненти на регионалниот проект 
 

Во следната табела прикажани се проектните компоненти и активности. 
 
Табела: Преглед на планирани инвестициски активности (износите се во денари) 

Општина Назив на проектот 

Вредност на 
инвестици-

јата  со 
вклучен ДДВ 

Кичево Реконструкција на општинската зграда  6.546.384 

Вевчани 
Реконструкција на столарија, греење и климатизација во детска 
градинка „Планински цвет“ 

3.480.658 

Охрид Реконструкција на две детски градинки 7.400.055 

Дебарца Реконструкција на општинската зграда 6.112.973 

Вкупно   23.540.070 

Извор: Сопствена анализа, податоци од основни проекти и предмер-пресметки 

Како партнери во овој регионален проект за подобрена енергетска ефикасност се 
општините Кичево, Вевчани, Охрид и Дебарца. 
  
 Во услови на зголемени трошоци за енергија во глобални рамки, енергетската 
ефикасност претставува приоритет за сите засегнати страни.  Енергетска ефикасност 
подразбира извршување иста или поголема низа активности со иста или помала количина на 
потрошена енергија (електрична, топлинска, светлосна, кинетичка) и со помала емисија на 
јаглерод диоксид во атмосферата.  Енергетската ефикасност придонесува за намалување на 
потребата од увоз на енергија, поефикасно греење и ладење, заштеда на средства, 
поквалитетна животна средина, како и намалување на ризикот од разни болести предизвикани 
од штетни материи кои се резултат на производството на енергија. 
 
Општина Кичево: 
 Во Општина Кичево проектот се однесува на реконструкција на објект: 
административна зграда во општина Кичево.  Реконструкцијата опфаќа 
архитектура/градежништво, електрика и интервенции во водовод и канализација.  Во рамките 
на овој проект се планираат повеќе активности, како што се замена на прозорци и врати, 
ѕидарски работи, лимарски работи, хидро и термоизолации, замена на подови, фасадерски 
работи, електрични инсталации и други градежни завршни работи.   Вредноста на планираната 
инвестициска активност, со вклучен ДДВ, изнесува 6.546.384 денари.   
 
Општина Вевчани: 
 Проектот во Општина Вевчани се однесува на реконструкција на системот за греење и 
замена на изворот на енергија од мазут во топлотни пумпи за потребите на греење и 
климатизација во детската градинка ЈОУДДГ „ПЛАНИНСКИ ЦВЕТ“ во Вевчани.  Дополнително, 
со цел подобрување на енергетската ефикасност на објектот, планирана е и замена на 
внатрешната столарија.  Вкупната вредност на проектот со ДДВ изнесува 3.480.658 денари.  Со 
реализацијата на овој проект се очекува драстично да се намали потрошувачката на енергија за 
греење и ладење и да се создадат уште подобри услови за децата и вработените во детската 
градинка. 
 
Општина Охрид: 
 Проектот на Општина Охрид се однесува на реконструкција и адаптација на две детски 
градинки: детска градинка Росица и детска градинка Лихнида.  Во рамките на овој проект, 
предвидени се повеќе зафати во вид на хидро и термо изолации на двата објекти, интервенции 
во водоводната мрежа и канализациска мрежа, како и адаптации во електричната мрежа.  
Вредноста на инвестициските активности во двата објекти се проценува на 7.400.055 денари.  
Реализацијата на овој проект ќе придонесе кон значително подобрување на условите во двете 
детските градинки, како и намалено отсуство на вработени и деца заради болести. 
 
Општина Дебрца: 
 Проектот во Општина Дебрца се однесува на адаптација на општинската зграда 
лоцирана во с. Белчишта.  Овој проект е фаза 2 од претходно започнатите интервенции во 
објектот и вклучува топлотна изолација, интервенции во електрична и водоводна мрежа.  
Вкупната вредност на планираниот зафат, со вклучен ДДВ, изнесува 6.112.973 денари.  
Инвестицијата ќе придонесе кон заштеди во електрична енергија и подобрени услови за 
работа на вработените во општината. 

5. Проектен буџет по компоненти 
 

Вкупниот буџет за овој проект изнесува 23.540.070 денари, со вклучен ДДВ. Деталните 
предмер-пресметки за увид во структурата на инвестициските трошоци за секоја активност од 
овој проект се прикачени на крајот на овој документ. 
 
Табела: Преглед на инвестиции по објект 

Општина Назив на проектот 

Вредност на 
инвестицијата  

со вклучен 
ДДВ 

Кичево 
Реконструкција на објект: административна зграда во општина 
Кичево 

6.546.384 

Вевчани 

Греење и климатизација во објект ЈОУ детска градинка „ПЛАНИНСКИ 
ЦВЕТ“ – Вевчани 

2.595.174 

Замена на внатрешна столарија во објект ЈОУ детска градинка 
„ПЛАНИНСКИ ЦВЕТ“ – Вевчани 

885.484 

Охрид 

Реконструкција и адаптација на детска градинка - објект „Росица“ - 
Санитарни јазли 

3.864.740 

Реконструкција и адаптација на детска градинка - објект „Росица“ - 
Водовод и канализација 

463.510 

Реконструкција и адаптација на детска градинка - објект „Лихнида“ - 
Санитарни јазли 

2.271.855 

Реконструкција и адаптација на детска градинка - објект „Лихнида“ - 
Водовод и канализација 

564.970 

Реконструкција и адаптација на детска градинка - објект „Лихнида“ – 
Архитектура 

234.980 

Дебарца Реконструкција на општинска зграда 6.112.973 

Вкупно   23.540.070 

 
 
 

6. Основни аспекти на изводливост на проектот (проектни ризици) 
 

- За сите општини, овој проект, со своите под-компоненти, претставува приоритетна 
активност, и кај општините постои целосна посветеност за негова имплементација. Тоа 
се потврдува и со предложеното ко-финансирање од страна на проектните партнери. 

- Проектот нема негативно влијание врз животната средина.  Предвидените активности, 
всушност, придонесуваат кон позитивни придобивки и влијание на животната средина, 
преку постигнувањето на зголемена енергетска ефикасност во сите компоненти на овој 
проект. 

 
 

7. Cost – Benefit Анализа 
 

 Во утврдување на економските придобивки (benefits) од инвестициските активности во 
предвид беа земени следните претпоставки: 

- Заштедите постигнати од подобрена енергетска ефикасност на објектите се пресметани 
според активностите дефинирани во основните проекти и проценетите заштеди на 
енергија, 

- Други заштеди како резултат на подобрени услови за работа во објектите, 
- Идните економски придобивки се пресметани на денешно време при дисконтна стапка 

од 3,5%.  

Табела: Пресметка на Benefit/Cost коефициентот на планираните инвестиции 

Инвестиција 
NPV на 

иницијалната 
инвестиција 

NPV на 
оперативната 

добивка 

Benefit/Cost 
Ratio 

Реконструкција на објект: Административна Зграда - 
Општина Кичево 6.546.384 12.061.416 1,84 

Греење и климатизација во детска градинка 
„Планински цвет“ - Општина Вевчани 3.480.658 15.900.621 4,57 

Реконструкција на две детски градинки - Општина 
Охрид 7.400.055 11.594.203 1,57 

Реконструкција на општинска зграда - Општина 
Дебарца 6.112.973 11.597.516 1,90 

Вкупно 23.540.070 51.153.756 2,17 

Извор: Сопствена анализа.  Податоци од предмер-пресметките и проекциите за очекувани идни 
економски придобивки (заштеди) 

 
Вкупните придобивки на овој проект изнесуваат 51,15 милиони денари при инвестиција 

од 23,54 милиони денари, односно Benefit/Cost коефициент од 2,17.   Високиот коефициент 
произлегува доминантно од инвестицијата во топлотни пумпи во објектот детска градинка во 
општина Вевчани, каде што Benefit/Cost коефициентот изнесува 4,57. 

 
Деталните пресметки на сите вклучени економски и финансиски придобивки за секоја 

од проектните активности се во прилог од овој документ. 
 
 

Заклучоци 
 

Проектот за поддршка на регионалниот економски развој: унапредување на 
енергетската ефикасност е регионален проект од исклучителна важност и приоритет.  Во услови 
на глобална енергетска криза, постигнувањето подобрена енергетска ефикасност е особено 
важно за општините. 

 
Реализацијата на овој проект ќе придонесе и за намалување на загадувањето на 

воздухот со загадувачки материи од фосилни горива.  Со тоа ќе се подобри и квалитетот на 
животот за жителите во регионот. 

 
Вкупниот инвестициски буџет на проектот изнесува 23,54 милиони денари. Нето 

сегашната вредност (NPV) на проектните економски придобивки за сите идни периоди 
изнесува 51,1 милиони денари. Коефициентот на проектните придобивки во однос на 
проектните трошоци (Benefit/Cost коефициент) изнесува 2,17. 
 
 

Прилози и листа на придружни документи 
 

I. Cost – Benefit Анализа 
1. Табела: Преглед на инвестиции 

2. Табела: Преглед на инвестиции по објект 
3. Табела: Cost-Benefit анализа - Енергетска ефикасност на објект административна 

зграда на Општина Кичево 
4. Табела: Cost-Benefit анализа - Енергетска ефикасност: реконструкција на детска 

градинка ЈОУДДГ "Планински Цвет" – Вевчани 

5. Табела: Cost-Benefit анализа - Енергетска ефикасност: реконструкција на две 
детски градинки - Општина Охрид 

6. Табела: Cost-Benefit анализа - Енергетска ефикасност: Адаптација на општинска 
зграда с. Белчишта - Општина Дебарца 

7. Табела: Cost-Benefit анализа – резиме 
 


